
Аннотация: В данной статье выделен метод вибродинамической оценки из методов оценки и учета 

изменений динамических параметров пролётные строение мостов. Посредством вибродинамической 

экспертизы был рассмотрен анализ работ по оценке технического состояния мостов и даны 
рекомендации. 

Annotatsiya: Ushbu maqolada to‘sinli ko‘priklarning oraliq qurilmalarining dinamik parametrlari 
o‘zgarishini baholash va hisobga olish usullaridan vibradinamik  baholash usuli yoritib o‘tilgan. Vibrodinamik 

tekshirish orqali, ko‘priklarni texnik holatini baholash bo‘yicha ishlarning tahlili ko‘rib chiqilgan 

hamda,tavsiyalar berilgan. 

Kalit so‘zlar: Vibrodinamik tekshirish, dinamik ta’sirlar, oraliq qurilma, ko‘prik inshootining umurboqiyligi. 

 

Ko‘priklarni diagnostika qilish bo‘yicha ishlar majmuasi, ko‘priklar va uning konstruksiyalarini 

tekshirish va texnik ko‘rikdan o‘tkazish bo‘yicha ishlar olib boradigan yuqori malakali muhandislarni 

talab qiladi. Bundan tashqari, hozirgi vaqtda qo‘llaniladigan diagnostika usullarining murakkabligi va 

ba’zan yashirin nuqsonlar hamda shikastlanishlarni aniqlashning iloji yo‘qligi sababli 

konstruksiyalarning ishlash holatini yetarlicha aniqlab bo‘lmaydi. Olingan natijalarning ishonchliligini 

oshirish, transport vositalarining xavfsizligi, ishonchliligi va iqtisodiy samaradorligini ta’minlash, 

olingan natijalariga inson omilining ta’sirini minimallashtirish uchun zamonaviy kompyuter 

texnologiyalarini joriy etib, olinadigan natijalar samaradorligini oshirish mumkin. Shuning uchun 

olinadigan natijalarining ishonchliligini oshirish usullarini ishlab chiqish hozirgi vaqtda juda muxim 

muammo hisoblanadi. Transport inshootlarini joriy holati aniqlashning asosini ob’ektni texnik holatini 

baholash maqsadida davriy ko‘rikdan o‘tkazish va diagnostika qilish tashkil qiladi. Bugungi kunda 

diagnostika har xil turdagi muhandislik inshootlari uchun standart protsedura hisoblanadi. Ko‘priklar 

uchun bu muhim ahamiyatga ega, chunki shu tarzda olingan ma’lumotlar konstruksiyadagi 

shikastlanishlarni aniqlashning asosiy vazifasidan tashqari inshootning ishlash samaradorligini 

baholash, o‘z vaqtida kuchaytirish va ta’mirlashni ta’minlash, shuningdek, loyiha yechimlari va 

qurilish texnologiyalarini takomillashtirish uchun tadqiqot maqsadlarida ham foydalanish mumkin. 

Inshootning texnik holatini baholash vizual tekshirish va instrumental usullar bilan amalga oshirilishi 

mumkin. Vizual tekshirish orqali baholash bir qator muhim kamchiliklarga ega: bu tadqiqot 

muhandisining malakasiga bog‘liq – nuqsonlarning rivojlanish darajasini, shuningdek, yashirin va ko‘z 

bilan ko‘rish qiyin bo‘lgan konstruksiyadagi nuqsonlarini aniq baholash mumkin emas. Aynan shunday 

nuqsonlar inshootning ishlashiga ta’sir qiladi va instrumental buzmasdan turib sinash usullari bilan 

aniqlanishi mumkin. Ushbu usullarni A.Rytter [1] o‘z ishida tahlilini keltirib o‘tgan. Bularga misol 

qilib, Akustik emissiya, Ultra tovushli tekshirish, Magnit kukunli tekshirish, Vibrodinamik tekshirish, 

Elektromagnit (вихретоковый) tekshirish va boshqa sinov usullarini keltirishimiz mumkin. Bulardan 

ko‘prik oraliq qurimalari va boshqa konstruksiyalarni tekshirishda eng samarali usul sifatida 

vibrodinamik tekshirish usulini aytishimiz mumkin. 

Vibrdinamik tekshirish usulining asosiy g‘oyasi – inshootning sun’iy yoki tabiiy dinamik 

reaksiyasi keltirib chiqarish asosida, inshootning holatini uning dinamik parametrlari bo‘yicha 

baholash tushuniladi. Yuk ko‘tarish qobiliyatiga ta’sir qiluvchi har qanday mahalliy nuqsonning paydo 

bo‘lishi, uning dinamik parametrlarining o‘zgarishiga olib keladi. Bu esa o‘z navbatida akselerometrlar 

bilan o‘lchanadigan dinamik yozuvlarga ta’sir qiladi. Bunday hollarda, datchiklar shikastlanish joyidan 

qat’i nazar oraliq qurimani istalgan joyiga o‘rnatilishi mumkin. Biroq, bunday umumiy diagnostika 

faqat dinamik parametrlarga ta’sir qiladigan nuqsonlarni tuzatishga imkon beradi. Inshootlar uchun 

ekspluatatsiya davrining oxiridagi bu diagnostika muhim ekspluatatsion va moliyaviy ahamiyatga ega. 

Chunki ko‘prikning texnik holati yaxshi bo‘lsa, rekonstruksiya qilish yoki kapital ta’mirlash 

kechiktirilishi mumkin. Ushbu yondashuvni ko‘prik infratuzilmasini boshqarish nuqtai nazaridan 

qo‘llash har bir inshootning texnik holatiga qarab ta’mirlash ishlarining ustuvorligini belgilab, 

inshootlarni rekonstruksiya qilishning maqbul strategiyasini ishlab chiqishga imkon beradi. Bu sohada, 

tebranishlarni boshqarish usullari va asbob-uskunalar bazasini takomillashtirish, shu bilan birga 

rivojlanishning ushbu yo‘nalishining dolzarbligini asoslash va uni erta amalga oshirishga hissa 

qo‘shish uchun bir qator tadqiqotlar olib borilmoqda. 

M. E. Solomensevning ishida [2] avtoyo‘l ko‘priklarining uzlukli temir-beton oraliq 

qurilmalarining texnik holatini aniqlash uchun tebranishni boshqarish usuli taklif qilingan. Uning 

usulida seysmik-vibratsiyali qurilmani oraliq qurilmaga o‘rnatib, sun’iy to‘lqin hosil qilinadi, xamda 

tebranishlar to‘g‘risidagi ma’lumotlarni yozib olishga asoslangan. Keyinchalik, eksperimental 

ravishda olingan amplituda-chastota xususiyatlarini hisoblangan xarakteristikalar bilan taqqoslash 

orqali eksperimental qiymatdan og‘ish, konstruksiyada nuqsonlar mavjudligini ko‘rsatadi. Bunda, 

nuqson yoki shikastlanish belgisi nuqsonsiz (matematik) modelga nisbatan tabiiy tebranishlarning 

birinchi, ikkinchi yoki uchinchi chastotasining o‘zgarishi ekanligini aniqlanadi. Bundan, asfalt-beton 

qoplamasining qalinligi inshootning modal xususiyatlariga ta’siri va oraliq qurilmaning yuk ko‘tarish 

qobiliyatining pasayishiga olib keladi. 

D.N. svetkov dissertatsiya ishida [3] bir oraliqli temir yo‘l ko‘priklarining po‘lat temirbeton 

to‘sinli oraliq qurilmalarining texnik holatini ularning dinamik parametrlari bo‘yicha baholashni 

takomillashtirishga bag‘ishlangan. Bu yerda ko‘prikning o‘ziga xos vertikal va ko‘ndalang gorizontal 

tebranishlarining chastotalari yuk yo‘qolgandan keyin yoki past massali yukning konstruksiyaga qisqa 

muddatli dinamik ta’sir ko‘rsatgandan so‘ng, oraliqning o‘rtasida nuqta tezlanishining tebranish 

dasturlari bilan aniqlashda, texnik holatni tezkor baholash usuli taklif etiladi. Sinov natijalariga ko‘ra, 

nosozliklar mavjudligining belgisi konstruksiyaning tabiiy tebranishlarining dastlabki chastotasi 

qiymatining xizmatga yaroqli konstruksiya qiymatiga nisbatan pasayishi ekanligi aniqlandi. Ko‘prik 

konstruksiyalariga qo‘llaniladigan tebranishlarni boshqarishga asoslangan turli shikastlanishlarni 

aniqlash usullari [4] ishda batafsil tahlil qilingan. To‘lqinlar tahlili, tebranish rejimlarini baholash 

usullari va egiluvchanlik va bikrlik matritsalarini tahlil qilish kabi inshootlardagi shikastlanishni faqat 

yozuvlar orqali aniqlay oladigan usullar aniqlangan. Ular uch xil yondashuvda taqqoslanadi: darzli 

to‘sinlar uchun shikastlanishlarning rivojlanishi raqamli metod bilan modellashtirish; uglerod tolasi 

bilan mustahkamlangan metall va beton to‘sinlarning laboratoriya sinovlari; real ob’ektlar sinovi turli 

shikastlanishlarning rivojlanishi bilan amalga oshiriladi.  

Vibrodinamik tekshirish muammosini hal qilishning umumiy yondashuvi statistik shakllarini 

aniqlash paradigmasi kontekstida taklif qilingan [5]. Shakllarni aniqlash-bu ob’ektlarni bir nechta 

toifalar yoki sinflar bo‘yicha tasniflashga qaratilgan fan, ob’ektlar esa tasvirlar deb ataladi. Ushbu 

ketma-ketlikka ko‘ra, tebranish orqali tekshirish jarayonini 4 bosqichga bo‘lish mumkin: 

1. Ob’ektni tahlil qilish va baholash uchun parametrlarni tanlash; 

2. Ma’lumotlarni o‘lchash va qayta ishlash; 

3. Ma’lumotlardan parametrlarni hisoblash; 

4. Statistik modellarni ishlab chiqish. 

Vibrodinamik tekshirishning asosiy maqsadi inshootga yetadigan shikastlanishni bashorat qilish 

bo‘lib, bunda inshootning qolgan xizmat muddatini uning hozirgi holatini hisobga olgan holda 

baholashdan iborat. Ko‘priklarning to‘sinli oraliq qurilmalarining holatini baholashning bir qismi 

sifatida, ushbu maqsadga turli xil texnik holatdagi, bir xil turdagi inshootlarni statistik tahlil qilish 

orqali erishish mumkin.Yuqoridagilarni hisobga olgan holda, biz vibrodinamik tekshirish asosida 

texnik holatni baholashga qo‘yiladigan bir qator talablarni shakllantiramiz: 

 To‘sinli ko‘priklarning oraliq qurilmalarining texnik holatini baholashning eng samarali usuli 

bu vibrodinamik tekshirish hisoblanadi. Usulni qo‘llash tekshirishlarni avtomatlashtirish va aniqligini 

oshirish, ko‘prik infratuzilmasini samarali saqlash imkonini beradi. 

 Konstruksiyadagi shikastlanish mavjudligini aniqlash uchun nuqsonlarning rivojlanish darajasi 

bo‘yicha gradatsiyaga asoslangan inshootning turli holatlarini ajratish uchun zamonaviy statistik tahlil 

algoritmlaridan foydalanish kerak; 

 Holatni tezkor baholashni rivojlantirish va inshootning texnik holati toifasini belgilash 

doirasida statik modellar asosida uning dinamik parametrlari to‘g‘risidagi ma’lumotlarga ko‘ra 

ko‘prikning yuk ko‘tarish qobiliyatini baholash usulini ishlab chiqish zarur; 

 Vibratsiyani o‘lchash datchiklarning joylashishi va to‘sinli oraliq qurilmalar uchun o‘lchovlarni 

qayd etish muddati, shikastlanishlarni aniqlash usullarining samaradorligini oshirish va ob’ektda 

nuqsonlarni noto‘g‘ri aniqlash ehtimolini minimallashtirish uchun tartibga solinishi kerak. 

Sun’iy inshootlarni saqlash bo‘yicha oqilona strategiyani tanlash, asosiy talablarga javob 

beradigan yo‘llar tarmog‘idan foydalanish samaradorligini oshiradi hamda, ta’mirlash va 

rekonstruksiya qilish xarajatlarini minimallashtiradi, inshootlarning ekspluatatsiya qilish davrini 

uzaytiradi. Ushbu maqsadga erishish uchun quyidagi vazifalar bajarish kerak: 

 Inshootning texnik holatini aniqlash uchun to‘sinli ko‘priklarning oraliq qurilmalarini 

vibrodinamik tekshirish usulidan foydalanishni asoslash; 

 To‘sinli ko‘priklarning oraliq qurilmalarining dinamik sinovlaridan oldin hisob-kitoblar ketma-

ketligini ishlab chiqish; 

 To‘sinli ko‘priklarning oraliq qurilmalarini to‘liq sinovdan o‘tkazishda operatsion modal tahlilni 

amalga oshirish; 

 To‘sinli ko‘priklarni oraliq qurilmalarining yuk ko‘tarish qobiliyatini ularning dinamik 

parametrlari to‘risidagi ma’lumotlarga muvofiq aniqlash metodologiyasini ishlab chiqish. 

Ishning xulosasi shundan iboratki, nuqsonlarni aniqlash usullarining samaradorligi shikastlanish 

zonalari yaqinida joylashgan sensorlar soni, olingan dinamik o‘lchashlarda mavjud bo‘lgan shovqin 

darajasi, nuqsonning joylashishi va rivojlanish darajasi kabi bir necha omillarga bog‘liqdir. Texnik 

baholashning ma’lum bir usulni eng yaxshi deb ajratilmaydi, aksincha, barcha ko‘rib chiqilgan 

usullarni bir vaqtning o‘zida qo‘llash tavsiya qilinadi, keyin bir nechta usul shikastlanishni aniq 

ko‘rsatsa, transport inshootini texnik holatini muvaffaqiyatli aniqlashga erishiladi. Avto yo‘l 

ko‘priklarini to‘sinli oraliq qurilmalarini tezkor dinamik diognostika qilish metodologiyasini ishlab 

chiqish, takomillashtirish uchun ыuyidagi tavsiyalarni bajarish muxim xisoblanadi: 

1. Avto yo‘l ko‘priklarining temirbeton oraliq qurilmalarini dinimik diognostika qilish 

soxasidagi masalaning xozirgi kundagi xolatini taxlil qilish. 

2. Eksperemental dala tadqiqotlari orqali Avto yo‘l ko‘priklarini temirbeton oraliq 

qurilmalaridagi nuqsonlarning ta’sirini AchX orqali taxlil qilish. 

3. Kompyuter modellaridan foydalangan holda avto yo‘l ko‘priklarining to‘sinli oraliq 

qurilmalarining AchX javobiga nuqsonlarning ta’sirini hisoblash va nazariy tahlil qilish. 

4. Avto yo‘l ko‘priklarining temir-beton oraliq oraliq qurilmalarining AchX javoblarining 

eksperimental va nazariy natijalarini taqqoslash va tahlil qilish asosida nuqsonlarning identifikatsiya 

belgilarini tizimlashtirish. 

